
ᐊᐅᓚᑦᑎᔨᓂᙶᖅᑐᑦ ᓇᐃᓈᖅᓯᔪᑦ 

ᓄᓇᕗᑦ ᒐᕙᒪᖓᑕ ᐊᕙᑎᓕᕆᔨᒃᑯᖏᑦ, (DOE−ᑯᖏᑦ) ᑭᕙᓪᓕᕐᒥ ᖃᐅᔨᓴᖅᓯᓂᕐᒧᑦ ᐱᕆᕝᕕᒃ 

ᓄᓇᓕᖕᓄᙵᐅᖃᑦᑕᓚᐅᖅᐳᑦ ᑭᕙᓪᓕᕐᒥᐅᓂ(ᓇᐅ ᔮᑦ ᑭᑭᑕᐅᓪᓗᓂ) ᑲᑎᒪᖃᑎᖃᕆᐊᖅᑐᖅᖢᑎᒃ 

ᐊᖑᓇᓱᒃᑐᓕᕆᔨᓂᒃ (HTO−ᓂᒃ) ᓄᑖᙳᕆᐊᖅᓯᒪᔪᓂᒃ ᐅᖃᐅᑎᔭᖅᑐᖅᖢᒋᑦ ᑐᒃᑐᓄᑦ, 

ᐅᒥᖕᒪᖕᓄᑦ ᐊᓯᖏᓐᓄᔾᓗ ᐃᓱᒪᒋᔭᒃᓴᓄᑦ ᐱᔾᔪᑎᖃᖅᖢᑎᒃ ᐃᓗᐃᑦᑐᓂᒃ ᑯᑭᓕᖕᓂᒃ ᑭᕙᓪᓕᕐᒥᐅᓂ 

ᐊᒻᒪᓗᑦᑕᐅᖅ ᐊᐱᖅᑯᑎᒃᓴᓂᒃ ᐱᔭᖅᑐᖅᖢᑎᒃ ᐃᓚᒋᔭᐅᔪᓂᑦ ᑕᒪᑐᒧᖓ ᐱᔾᔪᑕᐅᔪᒧᑦ. 

ᐅᓂᒃᑲᐅᓯᐅᔪᑦ ᓇᐃᓈᖅᓯᒪᔪᓂᒃ ᖃᓄᐃᓕᖓᓕᕐᓂᕐᓂᒃ ᖃᖓᑦᑎᐊᓵᖅ ᖃᐅᔨᓴᕐᓂᐅᓚᖅᑐᓂᒃ 

ᐊᓯᖏᓐᓂᒡᓗ ᐱᔾᔪᑕᐅᔪᓂᒃ ᐱᔾᔪᑎᖃᖅᖢᑎᒃ ᑭᕙᓪᓕᕐᒥ ᐃᓗᐃᑦᑐᓂᒃ ᑯᑭᓕᖕᓄᑦ 

ᐅᓂᒃᑲᐅᓯᐅᓚᐅᖅᐳᑦ ᐆᒧᖓ, ᒥᑦᔅ ᑳᒻᐳᓪ, ᑭᕙᓪᓕᕐᒥᐅᓂ ᐆᒪᔪᓕᕆᔨᒥᑦ, ᐃᑲᔪᖅᑕᐅᓪᓗᓂ ᑮᓇᓐ 

ᓕᓐᑎᐅᓪ−ᒥᑦ ᑭᕙᓪᓕᕐᒥᐅᓂ ᐆᒪᔪᓕᕆᓂᕐᒥᒃ ᐱᓕᕆᐊᖃᖅᐸᒃᑐᒥᑦ ᐅᒫᙵᓪᓗ, ᕌᑉ ᕼᐋᕐᒧᕐ 

ᓄᖑᕋᐃᓗᐊᖅᑕᐃᓕᒪᓂᕐᒧᑦ ᐊᐅᓚᑦᑎᔨ ᑭᕙᓪᓕᕐᒥᐅᓄᑦ. ᐊᖑᓇᓱᒃᑐᓕᕆᔨᓄᑦ ᐃᓚᒋᔭᐅᔪᑦ 

ᑎᓕᐅᖅᑕᐅᓚᐅᖅᐳᑦ ᐊᐱᕆᖃᑦᑕᖁᔭᐅᓪᓗᑎᒃ ᐊᐱᖅᑯᑎᒃᓴᖃᑐᐊᕌᖓᒥᒃ ᑕᒪᒃᑯᓄᖓ 

ᐱᔾᔪᑕᐅᔪᓄᑦ. ᐊᒻᒪᓗᒃᑲᓐᓂᖅᑕᐅᖅ, ᐊᐱᖅᑯᑎᒃᓴᖃᓚᐅᖅᐳᒍᑦ ᐅᕙᑦᑎᓐᓂᙶᖅᑐᓂᒃ 

ᐱᔾᔪᑎᖃᕐᓗᑕ ᐊᖑᓇᓱᒃᑐᓕᕆᔩᑦ ᐃᓱᒪᒋᓯᒪᔭᖏᓐᓂᒃ ᐊᔪᑎᓐᓂᕆᔭᖏᓐᓂᒡᓗ 

ᖃᓄᐃᓕᖓᓂᖏᓐᓄᑦ ᖃᓄᑐᐃᓐᓴᕐᓗ ᖃᓄᐃᙱᓐᓂᖏᓐᓄᑦ ᑐᒃᑐᐃᑦ ᐅᒥᖕᒪᐃᓪᓗ 

ᐊᖑᓇᓱᒡᕕᒋᕙᒃᑕᒥᓂ.  ᑐᕌᕆᔭᖃᓚᐅᖅᐳᒍᑦ ᓴᖅᑭᑎᑦᑎᔪᒪᓪᓗᑕ ᐱᓪᓚᑲᐅᔭᖅᓯᒪᙱᑦᑐᒥᒃ 

ᑭᓯᐊᓂᑦᑕᐅᖅ ᐱᓕᕆᔭᐅᕝᑯᐅᔪᓐᓴᓪᓚᕆᒃᑐᒥᒃ ᐃᓂᒥᒃ, ᑭᒃᑯᓕᒫᑦᑎᐊᓂᑦ ᐃᓗᐊᕆᔭᐅᔪᓐᓇᖅᑐᒥᒃ 

ᐅᖃᓪᓚᖕᓂᐊᕐᓗᑎᒃ, ᑐᕌᕆᔭᖃᕐᓂᑦᑎᓐᓄᑦ ᑐᓂᓯᑐᐃᓐᓇᖅᐸᙱᓐᓂᕐᒥᒃ, ᑭᓯᐊᓂᓗᑦᑕᐅᖅ 

ᐱᓇᔭᕐᓂᕐᒥᒃ ᑐᓴᖅᑕᐅᔪᒃᓴᓂᒃᑕᐅᖅ ᖃᐅᔨᒪᔨᖃᒻᒪᕆᒃᑐᓂᑦ ᐊᖑᓇᓱᒃᑐᓕᕆᔨᓂᑦ.  

ᐱᓕᕆᐊᖃᓚᐅᖅᐳᒍᑦ ᓴᖅᑭᑎᑦᑎᔪᒪᓪᓗᑕ ᐅᖃᖃᑎᒌᖕᓂᕐᒥᒃ ᐃᓄᖕᓄᑦ ᐃᒪᓐᓇᐅᙱᖔᖅᑐᖅ, 

ᐊᑕᐅᓯᑦᑕᐃᓐᓴᕐᒥᑐᐃᓐᓇᒥᙶᖅᑐᒥᑦ ᐅᓂᒃᑲᐅᓯᐅᓗᑎᒃ. ᑕᒪᓐᓇ ᐊᑐᖅᑕᐅᕙᒃᑐᖅ 

ᑲᔪᓯᓂᖃᑦᑎᐊᖅᑰᔨᕗᖅ ᐱᕚᓪᓕᕈᑕᐅᓇᔭᖅᖢᓂᓗ ᑕᒪᐃᓐᓄᑦ ᐱᓕᕆᖃᑎᒌᒃᑐᓄᑦ 

ᓴᖅᑭᑎᑦᑎᓂᖓᓄᑦ ᐅᒃᐱᕆᔭᖃᕐᓂᕐᒥᒃ ᐅᔾᔨᕐᓇᖅᓯᑎᑦᑎᓪᓗᓂᓗ ᑐᓴᐅᒪᖃᑦᑕᐅᑎᓂᕐᒥᒃ 

ᐱᓕᕆᖃᑎᒌᒃᐸᖕᓂᕐᒥᒡᓗ.     

ᐱᒋᐊᖕᓂᖓ 

ᐅᓇ ᐅᓂᒃᑳᖅ ᐊᕙᑎᓕᕆᔨᒃᑯᑦ ᐱᓇᔪᑦᑎᐊᕈᓐᓇᖕᓂᓕᒫᖏᓐᓂᑦ ᑕᒻᒪᖅᓯᒪᙱᑦᑐᓂᑦ 

ᐃᓕᐅᖅᑲᐃᓇᓱᒃᓯᒪᔪᑦ ᑐᓴᖅᑕᐅᓯᒪᔪᓕᒫᓂᑦ ᑐᓴᕋᓱᒋᐊᖅᑎᓪᓗᒋᑦ ᑲᑎᒪᖃᑎᖃᖅᖢᑎᒃ 

ᐊᖑᓇᓱᒃᑐᓕᕆᔨᒃᑯᓐᓂᒃ ᑎᑭᕋᕐᔪᐊᕐᒥᐅᓄᑦ, ᑲᖏᖅᖠᓂᕐᒥᐅᓄᑦ, ᐃᒡᓗᓕᒑᕐᔪᖕᒥᐅᓄᑦ, 

ᖃᒪᓂ’ᑐᐊᕐᒥᐅᓄᑦ ᐊᕐᕕᐊᕐᒥᐅᓄᓪᓗ.    

ᐃᓱᒪᒋᔭᖏᑦ ᓴᖅᑭᑕ ᐅᕙᓂ ᐊᔾᔨᒋᓗᐊᒻᒪᕆᙱᓚᖏᑦ ᐊᕙᑎᓕᕆᔨᒃᑯᑦ, ᓄᓇᕗᒻᒥᓘᓐᓃᑦ 

ᒐᕙᒪᒃᑯᑦ. 

1.0  ᐅᓂᒃᑳᑉ ᐱᔾᔪᑖ ᐋᖅᑭᒃᓯᒪᓂᖓᓗ 

ᑖᓐᓇ ᐅᓂᒃᑲᐅᓯᖅ ᑐᕌᖓᕗᑦ ᑲᑎᑎᕆᔪᒪᓪᓗᓂ ᓇᐃᒡᓕᒋᐊᖅᓯᔪᒪᓪᓗᓂᓗ ᐅᖃᐅᓯᐅᓯᒪᔪᓂᒃ, 

ᐊᐱᖅᑯᑎᒃᓴᓂᒃ, ᐃᓱᒫᓘᑕᐅᔪᓂᒃ ᖃᓄᐃᓕᐅᖁᔭᐅᓯᒪᔪᓂᒡᓗ ᐱᑎᑕᐅᓯᒪᔪᓂᒃ 

ᐊᖑᓇᓱᒃᑐᓕᕆᔨᓂᑦ ᑭᐅᓯᓪᓗᑎᒃ ᐅᓂᒃᑲᐅᓯᐅᓯᒪᔪᓄᑦ ᐆᒧᖓ, ᒥᑦᔅ ᑳᒻᐳᓪ, ᑭᕙᓪᓕᕐᒥᐅᓂ 

ᐆᒪᔪᓕᕆᔨ ᓄᓇᕗᑦ ᒐᕙᒪᒃᑯᖏᓐᓂ.  ᐅᑯᐊ ᓄᓇᓖᑦ ᐅᖃᖃᑎᒋᔭᐅᒪᐅᖅᐳᑦ ᕕᕗᐊᕆ 20-26, 

2018−ᒥ.  

 ᑎᑭᕋᕐᔪᐊᖅ , ᕕᕗᐊᕆ 20, 2018 

 ᑲᖏᖅᖠᓂᖅ ᕕᕗᐊᕆ 21, 2018 

 ᐃᒡᓗᓕᒑᕐᔪᒃ, ᕕᕗᐊᕆ 23, 2018 

 ᖃᒪᓂ’ᑐᐊᖅ, ᕕᕗᐊᕆ 23, 2018 

 ᐊᕐᕕᐊᑦ, ᕕᕗᐊᕆ 26, 2018  

 

2.0 ᐱᔾᔪᑎᒋᔭᖓ ᓇᒧᙵᐅᕙᓪᓕᐊᓂᐅᑉ 

ᐅᓂᒃᑳᕐᓂᐅᔪᑦ ᑕᐃᒪᐃᓕᐅᕈᑕᐅᓚᐅᖅᐳᑦ ᐅᖃᐅᓯᖃᕈᒪᓂᕐᒧᑦ ᓄᑖᖑᓛᓂᒃ ᑐᓴᖅᑕᐅᔪᒃᓴᓂᒃ 

ᐱᔾᔪᑎᖃᕐᓗᑎᒃ ᖃᒪᓂᕐᔪᐊᖅ ᑐᒃᑐᓂᒃ ᑭᕙᓪᓕᕐᒥᓗ ᐅᒥᖕᒪᐃᑦ ᖃᔅᓯᐅᓂᖏᓐᓄᑦ, ᑕᒪᓐᓇ 

ᑐᙵᕕᖃᖅᑎᑕᐅᓪᓗᓂ ᖃᖓᑦᑎᐊᓵᖅ ᖃᔅᓯᐅᓂᖏᓐᓄᑦ ᖃᐅᔨᓴᕐᓂᐅᓚᐅᖅᑐᓄᑦ 

ᐱᔭᕇᖅᑕᐅᓚᐅᖅᑐᓄᑦ 2016−ᒥ 2017−ᒥᓗ.  ᓇᐃᒡᓕᒋᐊᖅᓯᒪᔪᑦ ᖃᐅᔨᒪᔭᐅᓕᖅᑐᑦ 

ᖃᒪᓂᕐᔪᐊᖅ ᑐᒃᑐᒋᔭᐅᔪᓄᑦ ᖃᔅᓯᐅᓇᓱᒋᔭᐅᓂᖏᓐᓄᑦ, ᖃᔅᓯᐅᓂᖏᑕ 

ᖃᓄᐃᓕᕙᓪᓕᐊᓂᕆᔭᖏᓐᓄᑦ, ᐅᑭᐅᒥᒃ ᓄᕐᕋᐃᑦ ᐆᒪᓪᓗᑎᒃ ᐊᓂᒍᐃᕙᖕᓂᖏᓐᓄᑦ, ᐊᕐᕌᒎᓪᓗ 

ᖃᖓᒃᑰᕐᓂᖓᓄᑦ ᐃᓂᒋᔭᐅᔪᒥᒃ ᐊᑐᕐᓂᕐᒧᑦ ᑕᒡᔪᐊᓕᕌᖓᒥᒃ ᐊᖅᑯᓯᓂᕆᕙᒃᑕᖏᓐᓄᑦ 

ᐊᕐᕌᒎᓵᖅᑑᖕᓂ ᒪᕐᕉᖕᓂ ᑐᙵᕕᖃᖅᖢᓂ ᐊᑯᓂᐅᓕᖅᑐᖅ ᖃᖓᑦᑕᖅᑎᓴᐅᓯᒪᔪᒃᑯᑦ 

ᐱᓕᕆᐊᖃᖅᐸᖕᓂᕐᒥᒃ ᐅᖃᐅᓯᐅᓚᐅᖅᐳᑦ. ᐱᑐᐃᓐᓇᐅᙱᑦᑐᓂᒃ ᐱᔾᔪᑎᖃᓪᓚᑦᑖᖅᑐᓂᒃ 

ᐅᖃᖃᑎᒌᖕᓂᕐᓂᒃ ᖃᐅᔨᓴᕐᓂᕆᔭᐅᔪᓂ ᐃᓚᖃᓚᐅᖅᐳᖅ ᐃᓂᓂᒃ ᑐᑭᓕᐊᖅᑐᓂᒡᓗ 

ᖃᖓᑕᓂᐅᓂᑯᓂᒃ ᑭᖑᓪᓕᖅᐹᒥᒃ ᖃᐅᔨᓴᕐᓂᕆᔭᐅᓚᐅᖅᑐᒥ, ᐱᑕᖃᕐᓂᖓᓂᒃ 

ᐱᑕᖃᙱᓐᓂᖓᓂᒡᓘᓐᓃᑦ ᐋᓐᓂᐊᕆᔭᐅᔪᓂᒃ ᖁᐱᕐᕆᓯᒪᓂᕐᓂᒡᓗ, ᐊᖅᑯᑏᓪᓗ 

ᐊᒃᑐᖅᓯᓂᕆᕙᒃᑕᖏᓐᓄᑦ ᑐᒃᑐᓄᑦ.  ᓇᐃᓈᖅᓯᒪᔪᑦ ᖃᐅᔨᒪᔭᐅᓕᖅᑐᑦ ᑭᖑᓪᓕᖅᐹᒥᒃ ᑭᕙᓪᓕᕐᒥ 

ᐅᒥᖕᒪᐃᑦ ᖃᔅᓯᐅᓂᖏᓐᓄᑦ ᖃᐅᔨᓴᕐᓂᕆᔭᐅᔪᖅ ᐅᖃᐅᓯᖃᕐᕕᐅᓚᐅᙱᕆᕗᑦ.  ᐃᓗᓕᖏᑦ 

ᖃᔅᓯᐅᓇᓱᒋᔭᐅᔪᓄᑦ ᐅᐊᖕᓇᖅᐸᓯᐊᓂ ᓂᒋᖅᐸᓯᐊᓂᓗ ᑭᕙᓪᓕᕐᒥ ᓂᕐᔪᑎᒋᔭᐅᒃᑲᓐᓂᖅᑐᑦ, 

ᐊᕐᕌᒎᑕᒫᑦ ᓇᒧᙵᐅᕙᓪᓕᐊᓂᕆᕙᒃᑕᖏᑦ ᐊᕐᕌᒍᓂ ᐊᑐᖅᑕᐅᓂᑯᓂ, ᑕᐃᒪᐃᑦᑐᓂᒃ ᐱᓇᓱᒃᐸᒃᑐᑦ 

ᓇᓃᑉᐸᖕᓂᖏᓐᓂᒃ, ᑕᒪᓐᓇ ᑐᙵᕕᖃᖅᑎᑕᐅᓗᓂ ᖃᐅᔨᓴᕐᓂᕐᒥ ᑕᑯᔭᐅᔪᓂ ᖃᔅᓯᐅᓂᖏᓐᓄᓪᓗ 

ᖃᓄᐃᓕᕙᓪᓕᐊᓂᕆᔭᖏᑦ ᐅᖃᐅᓯᐅᓚᐅᖅᐳᑦ. ᓄᓇᕗ ᒐᕙᒪᒃᑯᖏᓐᓄᑦ ᑭᒡᒐᖅᑐᖅᑏᑦ 

ᐊᐱᕆᔾᔪᑎᖃᓚᐅᖅᐳᑦ ᐊᑕᖏᕐᓗᑎᒃ ᖃᓄᐃᑎᑦᑎᐊᕐᓂᖏᓐᓄᑦ ᑐᒃᑐᐃᑦ ᐅᒥᖕᒪᐃᓪᓗ 

ᐊᖑᓇᓱᒡᕕᒋᕙᒃᑕᒥᓂᒃ ᑐᙵᕕᖃᖅᑎᑕᐅᓪᓗᓂ  ᐊᖑᓇᓱᒃᑐᓕᕆᔨᒃᑯᓐᓂ ᓄᓇᓕᖕᒥᐅᓪᓗ 

ᐊᑐᖃᑦᑕᖅᓯᒪᔭᖏᓐᓂ.  ᐃᓚᒋᔭᐅᔪᑦ ᐊᐱᕆᔭᐅᓚᐅᕐᒥᕗᑦ ᐊᖏᕐᒪᖔᑕ ᑐᓴᖅᑕᐅᔪᒃᓴᓄᑦ 

ᐱᑎᑕᐅᔪᓄᑦ ᖃᔅᓯᐅᓇᓱᒋᔭᐅᔪᓄᓪᓗ ᓴᖅᑭᑎᑕᐅᓯᒪᔪᓄᑦ.  ᐃᓚᒋᔭᐅᔪᑦ ᐊᐱᕆᔭᐅᓚᐅᕆᕗᑦ 

ᐅᖃᐅᓯᖃᖁᔭᐅᓪᓗᑎᒃ ᑕᑯᓯᒪᔭᒥᓂᒃ ᐊᕐᕌᒎᓵᖅᑑᖕᓂ ᒪᕐᕉᖕᓂ ᐅᖓᑖᓂᓘᓐᓃᑦ , ᖃᓄᕐᓗ ᑕᒪᓐᓇ 

ᖃᓄᖅ ᐃᑲᔪᕋᔭᕐᒪᖔᑦ ᑐᓴᖅᑎᑦᑎᓗᓂ ᖃᐅᔨᓴᕐᓯᓂᕐᒧᑦ ᖃᐅᔨᒪᔭᐅᓕᖅᑐᓂᒃ ᐅᓂᒃᑲᐅᓯᐅᔪᓂᒃ. 



ᑭᕙᓪᓕᕐᒥᐅᓂ ᐊᖑᓇᓱᒃᑐᓕᕆᔩᑦ ᑕᑯᔭᖅᑐᖅᑕᐅᓂᖏᓐᓄᑦ – ᖃᒪᓂᕐᔪᐊᖅ ᑐᒃᑐᓄᑦ ᐊᒻᒪᓗ ᑭᕙᓪᓕᕐᒥᒃ ᐅᒥᖕᒪᖕᓄᑦ ᓄᑖᙳᕆᐊᖅᓯᒪᔪᑦ 

ᐊᒻᒪᓗᒃᑲᓐᓂᖅᑕᐅᖅ, ᑕᒪᕐᒥᑦᑎᐊᖅ ᐊᖑᓇᓱᒃᑐᓕᕆᔨᒃᑯᑦ ᐊᐱᕆᔭᐅᓚᐅᖅᐳᑦ ᐱᔪᒪᓇᔭᕐᒪᖔᑕ 

ᑕᑯᓂᕐᒥᒃ ᐃᓚᐅᑐᐃᓐᓇᕆᐊᖃᕐᓂᕐᒥᒡᓗ ᒪᑐᒧᖓ, ᐃᓄᐃᑦ ᖃᐅᔨᒪᔭᑐᖃᖏᑎᒍᑦ (IQ−ᑎᒍᑦ) 

ᖃᐅᔨᓴᕐᓂᕐᒥᒃ ᑐᒃᑐᓂᒃ ᐊᑐᓕᖅᑎᑦᑎᒃᑲᓐᓂᕈᒪᓪᓗᑎᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ 

ᐃᓚᒋᔭᐅᓗᓂ ᖃᐅᔨᓴᕐᓂᕐᒧᑦ ᑕᑐᑐᒧᖓ ᐆᒪᔪᓂᒃ ᐊᐅᓚᑦᑎᕝᕕᖃᖅᐸᖕᓂᕐᒧᒃ 

ᐱᓕᕆᓂᕆᔭᐅᕙᒃᑐᒧᑦ. 

 

 

 

 

 

2.1 ᑲᑎᒪᓃᑦ ᖃᓄᖅ ᐋᖅᑭᒃᓱᖅᓯᒪᓂᖏᓐᓄᑦ 

ᑕᒪᒃᑯᐊ ᑲᑎᒪᓃᑦ ᑲᔪᓯᑎᑕᐅᖃᑦᑕᓚᐅᖅᐳᑦ ᐅᓐᓄᒃᑯᑦ ᑭᓯᐊᓂ ᐊᓯᐊᒎᖅᖢᑎᒃ ᐃᒡᓗᓕᒑᕐᔪᖕᒥ 

ᑕᐃᑲᓂ ᐊᖑᓇᓱᒃᑐᓕᕆᔨᒃᑯᑦ ᐊᐱᖅᑯᑎᖃᓚᐅᕐᓂᖏᓐᓂᒃ ᐅᓪᓛᒃᑯᑦ ᑲᑎᒪᔪᒪᓪᓗᑎᒃ.  

ᑕᒪᕐᒥᑦᑎᐊᖅ ᑲᑎᒪᓃᑦ ᐃᖏᕐᕋᖃᑦᑕᓚᐅᖅᐳᑦ 2-3−ᓂᒃ ᐃᑲᕐᕋᓂᒃ ᑕᐃᒪᐃᔾᔪᑎᖃᖅᖢᑎᒃ 

ᐊᖑᓇᓱᒃᑐᓕᕆᔩᑦ ᐃᓚᐅᓂᖏᓐᓄᑦ.  ᑲᑎᒪᓃᑦ ᑲᔪᓯᑎᑕᐅᖃᑦᑕᓚᐅᖅᐳᑦ ᐊᖑᓇᓱᒃᑐᓕᕆᔩᑦ 

ᐊᐅᓚᑦᑎᔨᒋᔭᖏᓐᓄᑦ, ᐆᒧᖓᓗ, ᑮᓇᓐ ᓕᓐᑎᐅᓪ, ᑕᒪᒃᑯᐊᓗ ᑲᔪᑎᑕᐅᕙᒃᖢᑎᒃ 

ᐊᖑᓇᓱᒃᑐᓕᕆᔨᒃᑯᑦ ᑎᑎᖃᕐᕕᖓᓂ, ᑕᐃᒪᐃᓕᐅᓚᐅᕋᑎᒃ ᑲᖏᖅᖠᓂᕐᒥ ᑕᐃᑲᓂ 

ᑲᔪᓯᑎᑕᐅᓚᐅᖅᖢᓂ ᓄᓇᕗᑦ ᑐᙵᕕᒃᑯᑦ ᑎᑎᕋᕐᕕᖓᓂ.  ᑭᒃᑰᓂᖏᓄᑦ ᖃᐅᔨᐊᓪᓚᓚᐅᖅᖢᑎᒃ 

ᐱᒋᐊᓕᓵᖅᑎᓪᓗᒋᓪᓗ ᑐᒃᓯᐊᖅᑐᖄᓪᓚᓚᐅᖅᖢᓂ,ᑕᑯᒃᓴᐅᑎᑕᐅᔪᓂᒃ ᐅᓂᒃᑳᓚᐅᖅᐳᖅ ᒥᑦᔅ ᑳᒻᐳᓪ 

ᐊᒻᒪᐃᓛᒃ ᑐᑭᓕᐅᖅᑕᐅᓪᓗᑎᒃ ᐃᓄᒃᑎᑐᑦ ᐃᓚᒋᔭᐅᒧᒥᑦ ᐊᖑᓇᓱᒃᑐᓕᕆᔨᒃᑯᓐᓂᑦ ᐅᕝᕙᓘᓐᓃᑦ 

ᑮᓇᓐ ᓕᓐᑎᐅᓪᒧᑦ.  ᑕᒪᒃᑯᐊ ᐅᓂᒃᑳᕐᓃᑦ ᐱᓕᕆᐊᖑᖃᑦᑕᓚᐅᖅᐳᑦ ᐃᑲᕐᕋᐸᓗᖕᒥᒃ ᐊᑕᐅᓯᕐᒥᒃ 

1.5−ᓄᑦ ᐃᑲᕐᕋᓄᑦ ᐱᔾᔪᑎᖃᓪᓗᐊᑕᖅᖢᑎᒃ ᖃᓴᓂᕐᔪᐊᖅ ᐊᒻᒪᓗ Beverly ᑐᒃᑐᓂᒃ ᑭᕙᓪᓕᕐᒥᓗ 

ᐅᒥᖕᒪᖕᓂᒃ.  ᐃᓚᒋᔭᐅᔪᑦ ᑐᙵᓱᒃᑎᑕᐅᓚᐅᖅᐳᑦ ᐊᐱᕆᔪᓐᓇᑎᑕᐅᓪᓗᑎᒃ ᐊᐱᖅᑯᑎᒃᓴᓂᒃ, 

ᓴᖅᑭᑎᑦᔪᓐᓇᖅᖢᑎᒃ ᐃᓱᒫᓘᑎᒋᔭᒥᓂᒃ, ᐱᑎᑦᑎᓗᑎᒡᓘᓐᓃᑦ ᐊᑐᖅᑕᐅᖔᕈᓐᓇᖅᑐᓂᒃ 

ᖃᓄᐃᓕᐅᖁᔨᓂᕐᓂᒃ ᑕᒪᒃᑯᓇᓂ ᑲᑎᒪᓂᕆᔭᐅᔪᓂ, ᑖᓐᓇ ᑮᓇᓐ ᓕᓐᑎᐅᓪ 

ᑎᑎᕋᖅᐸᓪᓕᐊᓂᖓᓂ ᐱᓪᓗᓂᓗ ᑕᒪᐃᓐᓂᒃ ᐊᐱᖅᑯᑎᒃᓴᓂᒃ ᑭᐅᔭᐅᓂᖏᓐᓂᒡᓗ  ᓄᓇᕗᑦ 

ᒐᕙᒪᒃᑯᓐᓄᑦ ᐃᓚᒋᔭᐅᔪᑦ ᐊᐱᕆᓚᐅᖅᐳᑦ ᑕᒪᓐᓇ ᑐᓴᖅᑕᐅᔪᒃᓴᖅ ᑐᑭᓯᓇᕋᓗᐊᕐᒪᖔᑦ 

ᑭᓱᑐᐃᓐᒥᒡᓗ ᐅᖃᐅᓯᐅᒃᑲᓐᓂᖅᑐᖃᕆᐊᖃᕐᒪᖔᑦ.  ᕋᕐ ᕼᐋᕐᒧᕐ ᑕᐃᑲᓃᓚᐅᖅᐳᖅ ᑭᐅᓯᔪᒪᓪᓗᓂ 

ᖃᓄᑐᐃᓐᓇᖅ ᐊᐱᖅᑯᑎᒃᓴᓂᒃ ᐱᔾᔪᑎᓕᖕᓂᒃ ᓄᖑᕋᐃᓗᐊᖅᑕᐃᓕᒪᓂᕐᒧᑦ 

ᐊᑐᓪᓚᕆᒃᑎᑦᑎᓂᕐᒧᓪᓗ ᐃᓱᒪᒋᔭᒃᓴᓄᑦ ᑕᒪᒃᑯᐊᓗ ᓴᖅᑭᒐᔪᓚᐅᖅᖢᑎᒃ. 

ᐅᓂᒃᑳᖅᑐᖄᓪᓚᓚᐅᖅᑎᓪᓗᒍ, ᐊᐱᖅᑯᑎᒃᓴᐃᑦ/ᐅᖃᖃᑎᒌᖕᓃᒃ ᑲᔪᓰᓐᓇᓚᐅᖅᐳᑦ ᑭᓯᐊᓂ 

ᐊᐱᖅᑯᑎᒃᓴᒃᑲᓐᓂᕐᓂᒃ ᐊᐱᒋᔪᖃᖃᑦᑕᕈᓐᓃᕐᓂᖓᓄᑦ ᐊᖑᓇᓱᒃᑐᓕᕆᔨᑯᓐᓗ ᐃᓚᒋᔭᐅᔪᓄᑦ.  

ᓄᓇᕗᑦ ᒐᕙᒪᒃᑯᖏᓐᓂᙶᖅᑐᑦ ᐃᖅᑲᓇᐃᔭᖅᑏᑦ ᐊᐱᖅᑯᑎᖃᓚᐅᖅᐳᑦ ᐊᐱᖅᓱᒐᒃᓴᓂᒃ, 

ᐱᔾᔪᑎᖃᖅᖢᑎᒃ ᐃᓚᒋᔭᐅᔪᑦ ᖃᓄᖅ ᐃᓱᒪᒋᔭᖃᕐᒪᖔᑕ ᖃᓄᐃᙱᓐᓂᖏᓐᓄᑦ ᐅᓗᐃᑦᑐᓂ 



ᑭᕙᓪᓕᕐᒥᐅᓂ ᐊᖑᓇᓱᒃᑐᓕᕆᔩᑦ ᑕᑯᔭᖅᑐᖅᑕᐅᓂᖏᓐᓄᑦ – ᖃᒪᓂᕐᔪᐊᖅ ᑐᒃᑐᓄᑦ ᐊᒻᒪᓗ ᑭᕙᓪᓕᕐᒥᒃ ᐅᒥᖕᒪᖕᓄᑦ ᓄᑖᙳᕆᐊᖅᓯᒪᔪᑦ 

ᑯᑭᓕᖕᓄᑦ ᓂᕐᔪᑎᐅᖃᑎᒌᓄᑦ, ᐊᒻᒪᓗ ᐱᑕᖃᒃᑲᓐᓂᕐᒪᖔᑦ ᑐᓴᖅᑕᐅᔪᒃᓴᓂᒃ 

ᖃᐅᔨᕝᕕᒋᔪᒪᓇᔭᖅᑕᑦᑎᓐᓂᒃ.   

 

3.0 ᐅᓂᒃᑲᐅᓯᐅᔪᑦ ᓄᓇᓕᒃᑎᒍᑦ 

ᐊᒥᓱᑦ ᐊᔾᔨᒌᐸᓗᖕᓂᑦ ᐊᐱᖅᑯᑎᖃᓚᐅᖅᑐᑦ, ᐃᓱᒫᓘᑎᓂᒃ ᐃᓱᒪᓕᐊᖑᓯᒪᔪᓂᒡᓗ 

ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔨᖏᓐᓄᑦ ᓄᓇᓕᖕᒥᐅᓕᒫᓄᓪᓗ ᑕᑯᔭᖅᑐᖅᑕᐅᔪᓕᒫᕐᓄᑦ.  

ᐅᔾᔨᕐᓇᕐᓂᕆᓚᐅᖅᑕᖏᑦ  ᑭᒃᑯᑐᐃᓐᓇᓄᑦ ᑭᕙᓪᓕᕐᒥᐅᓕᒫᓂᑦ ᐃᓱᒫᓘᑕᐅᔪᑦ ᑮᓇᐅᔭᓕᐅᕋᓱᒡᓗᓂ 

ᓂᐅᕐᕈᑎᖃᖅᐸᖕᓃᑦ ᑐᒃᑑᑉ ᓂᕿᖏᓐᓂᒃ ᕿᑭᖅᑖᓗᖕᒥᐅᓄᑦ ᓄᓇᓕᖕᓄᑦ, ᐃᓱᒫᓘᑕᐅᔪᑦ 

ᐊᒃᑐᖅᓯᓂᕆᓇᔭᖅᑕᖏᑦ ᐊᖅᑯᑏᑦ, ᐃᓱᒫᓘᑕᐅᔪᓪᓗ ᐱᔾᔪᑎᖃᖅᖢᑎᒃ ᓴᖅᑭᑦᑐᖃᓚᐅᕐᓂᖓᓂᒃ 

“ᐊᔾᔨᒋᙱᑕᖏᓐᓂᒃ ᑐᒃᑐᓂᒃ” ᑕᒪᒃᑯᓇᓂ ᐊᖑᓇᓱᒡᕕᒋᕙᒃᑕᑯᖃᕐᒥᓂ, ᑕᒪᓐᓇᓗ 

ᓴᖅᑭᑎᑦᑎᓚᐅᖅᖢᓂ ᐊᐱᖅᑯᑎᒃᓴᓂᒃ ᑕᒪᒃᑯᐊ ᐊᓯᖏᑦ ᑐᒃᑑᖃᑎᒌᑦ ᐃᓚᓕᐅᑎᓐᓂᕐᒪᖔᑕ 

ᖃᒪᓂᕐᔪᐊᖅ ᑐᒃᑐᒋᔭᖏᓐᓄᑦ. 

 

 

3.1 ᑎᑭᕋᕐᔪᐊᕐᒥ ᑲᑎᒪᖃᑎᖃᖅᓯᒪᓂᕐᒧᑦ ᐅᓂᒃᑲᐅᓯᖅ 

ᐅᓪᓗᖓ: ᔮᓐᓄᐊᕆ 20, 2018 

ᑭᒡᒐᖅᑐᖅᑎᑦ: 

o ᓄᓇᕗᑦ ᒐᕙᒪᖓᑕ−ᐊᕙᑎᓕᕆᔨᒃᑯᖏᑦ, ᑭᕙᓪᓕᕐᒥ ᐃᓗᐃᑦᑐᓂᒃ ᑯᑭᓕᖕᓄᑦ ᓂᕐᔪᑎᓕᕆᔨ: 

ᒥᑦᔅ ᑳᒻᐳᓪ 

o ᓄᓇᕗᑦ ᒐᕙᒪᖓᑕ−ᐊᕙᑎᓕᕆᔨᒃᑯᖏᑦ, ᑭᕙᓪᓕᕐᒥᐅᓂ ᓄᖑᕋᐃᓗᐊᖅᑕᐃᓕᒪᓂᕐᒧᑦ 

ᐊᐅᓚᑦᑎᔨ. ᕌᑉ ᕼᐋᕐᒧᕐ 

o ᓄᓇᕗᑦ ᒐᕙᒪᖓᑕ−ᐊᕙᑎᓕᕆᔨᒃᑯᖏᑦ ᑮᓇᓐ ᓕᓐᑎᐅᓪ  

o ᑎᑭᕋᕐᔪᐊᕐᒥ ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔨᖏᑦ 

o ᑲᑎᒪᑎᑦᑎᔨ: ᓴᐃᒪᓐ ᐃᓄᐊᐱᒃ 

o ᑲᑎᒪᑎᑦᑎᔨᐅᑉ ᑐᒡᓕᐊ ᔨᕌᓪᑦ ᒪᒃᑖᖅ 

o ᑐᑭᒧᐊᒃᑎᑦᑎᔨ: ᕈᐊᐃ ᕿᑎᕐᓗᒃ 

o ᐊᐅᓚᑦᑎᔨ: ᓖᓴ ᔫᓐᔅ 

o ᑎᑎᕋᖅᑎ/ᑮᓇᐅᔭᓕᕆᔨ ᒫᑕ N ᐋᕈᐊᓛᖅ 

 

ᐅᖃᐅᓯᒃᓴᐃᑦ ᐊᐱᖅᑯᑎᒃᓴᐃᓪᓗ 

ᐊᖑᓇᓱᒃᑐᓕᕆᔨᓄᑦ ᐃᓚᒋᔭᐅᔪᑦ ᐅᖃᐅᓯᖃᓚᐅᖅᐳᑦ ᐃᓱᒫᓘᑎᒋᔭᒥᓂᒃ ᓂᐅᕐᕈᑎᖃᕐᐸᖕᓂᕐᒥᒃ 

ᑐᒃᑐᐃᑦ ᓂᕿᖏᓐᓂᒃ ᕿᑭᖅᑖᓗᖕᒥᐅᓄᑦ ᖃᐅᔨᔪᒪᓪᓗᑎᒡᓗ ᖃᓄᖅ ᐊᖏᑎᒋᔪᒥᒃ ᓂᕿᒥᒃ 

ᐊᐅᓪᓚᖅᑎᑦᑎᔪᖃᖅᐸᖕᒪᖔᑦ.  ᐊᑐᕋᔭᕐᓂᖅ ᓂᐅᕐᕈᑎᖃᕐᓂᕐᒧᑦ ᓂᕕᙵᑖᓂᒃ 

ᓂᐅᕐᕈᑎᖃᕐᓂᐊᕐᓗᓂ ᑐᒃᑐᐃᑦ ᓂᕿᖏᓐᓂᒃ ᐅᖃᐅᓯᐅᓚᐅᖅᐳᖅ,ᒪ ᐃᒪᓐᓇᐅᖅᑰᔨᓚᐅᖅᖢᓂᓗ, 

ᐊᖏᖃᑎᒌᒃᖢᑎᒃ ᑕᒪᓐᓇ ᐱᐅᑐᐃᓐᓇᕆᐊᖃᕐᓂᖓᓂᒃ ᐊᐅᓚᑦᑎᕝᕕᖃᕐᓂᐊᕐᓗᓂ ᑮᓇᐅᔭᑎᒍᑦ 



ᑭᕙᓪᓕᕐᒥᐅᓂ ᐊᖑᓇᓱᒃᑐᓕᕆᔩᑦ ᑕᑯᔭᖅᑐᖅᑕᐅᓂᖏᓐᓄᑦ – ᖃᒪᓂᕐᔪᐊᖅ ᑐᒃᑐᓄᑦ ᐊᒻᒪᓗ ᑭᕙᓪᓕᕐᒥᒃ ᐅᒥᖕᒪᖕᓄᑦ ᓄᑖᙳᕆᐊᖅᓯᒪᔪᑦ 

 ᒪᒃᐱᖅᑐᒐᖓ 6 8−ᖑᑎᓪᓗᒋᑦ 

ᓂᐅᕐᕈᑎᖃᖅᐸᖕᓂᕐᒥᒃ.  ᖃᔅᓯᐅᓂᕆᔭᖏᑦ ᑐᒃᑐᐃᑦ ᑎᑭᕋᕐᔪᐊᑉ ᖃᓂᒋᔮᓂ 

ᐅᓄᙱᑦᑐᑯᓘᖅᑰᔨᓚᐅᖅᐳᑦ ᑕᒪᑐᒪᓂ ᐊᕐᕌᒎᓵᖅᑐᒥ, ᖃᔅᓯᑲᓪᓚᐅᓂᖏᑦ ᐅᒃᐱᕆᔭᖃᖅᐳᑦ 

ᑕᐃᒪᐃᔾᔪᑎᖃᕋᓱᒋᔭᐅᓪᓗᓂ ᑭᖑᕙᓯᒃᑐᒥᒃ ᒪᖁᓚᐅᖅᓯᒪᓂᖓᓄᑦ ᓄᕕᐱᕆᒥ ᑕᓐᓇᓗ 

ᓇᐅᒃᑯᕈᓘᔭᒻᒪᕆᒃ ᓂᓚᙳᖅᑎᑦᑎᓚᐅᖅᖢᓂ, ᑕᒪᓐᓇᓗ ᓂᓚᒃ ᐃᔾᔪᓗᐊᖅᑐᒃᓴᐅᓚᐅᖅᖢᓂ 

ᑐᒃᑐᓄᑦ ᓱᕋᒋᐊᒃᓴᖅ ᓂᕆᓗᑎᒡᓗ ᓂᕿᒋᕙᒃᑕᒥᓂᒃ.  ᐊᖑᓇᓱᒃᑐᓕᕆᔨᓄᑦ ᐃᓚᒋᔭᐅᔪᖅ 

ᐅᖃᐅᓯᖃᓚᐅᖅᐳᖅ ᑕᐃᒪᙵᓂᒡᒍᖅ ᕿᓂᕐᓂᕐᒧᑦ ᑕᖕᒫᖅᓯᒪᕝᕕᐅᔪᖅ ᒪᑐᐃᓚᐅᕐᓂᖓᓂᑦ 

ᓴᑕᒪᒃᑯᐊ ᑐᒃᑐᐃᑦ ᓄᓇᓖᑦ ᖃᓂᒋᔭᖓᓄᐊᖅᐸᒍᓐᓃᖅᐳᑦ, ᑕᐃᒪᐃᔾᔪᑎᖃᖅᑐᒃᓴᐅᓪᓗᑎᒃ 

ᖁᓕᒥᒎᓖᑦ ᑕᐅᕙᓂ ᐱᓕᕆᓂᖏᓐᓂᒃ.  ᐃᓱᒫᓘᑎᑕᖃᓚᐅᕆᕗᖅ ᖃᔅᓯᐅᓂᕆᔭᖏᑦ ᐊᖏᔪᑦ 

ᐸᖕᓃᑦ ᐅᓄᕈᓐᓃᖅᐸᓪᓕᐊᖅᑰᔨᓂᖏᓐᓂᒃ.  ᐊᖑᓇᓱᒃᑐᓕᕆᔨᓄᑦ ᐃᓚᒋᔭᐅᔪᖅ 

ᐅᖃᕐᓂᕋᖅᑕᐅᓚᐅᖅᐳᑦ ᐃᒪᓐᓇ “ᑐᒃᑐᐃᑦ ᐊᔾᔨᒋᖅᑰᔨᙱᑕᖏᑦ , ᐊᓯᖏᓐᓂᑦ 

ᑐᒃᑑᖃᑎᑎᒌᒃᑐᓂᙶᖅᑰᔨᓪᓗᑎᒃ, ᐃᓐᒪᖄ Beverly ᑐᒃᑐᒋᔭᐅᔪᓂᑦ?” ᐊᓯᖏᑦ 

ᐊᖑᓇᓱᒃᑐᓕᕆᔨᐅᖃᑕᐅᔪᑦ ᐊᖏᖃᑎᖃᓚᐅᖅᐳᑦ ᑖᔅᓱᒪ ᐅᖃᐅᓯᕆᔭᖓᓄᑦ 

ᑕᐃᒪᓐᓇᐅᑰᔨᓂᖓᓂᒃ, ᐊᓯᖏᑦ ᑐᒃᑑᖃᑎᒌᓂᙶᖅᑐᑦ ᐃᓚᓕᐅᑎᓯᒪᑐᐃᓐᓇᕆᐊᖃᕐᓂᖏᓐᓂᒃ 

ᖃᒪᓂᕐᔪᐊᖅ ᑐᒃᑑᖃᑎᒌᓄᑦ.  ᑕᒪᕐᒥᑦᑎᐊᖅ ᐊᖏᖃᑎᒌᓚᐅᖅᐳᑦ ᐃᓄᐃᑦ ᖃᐅᔨᒪᔭᑐᖃᖏᑦᑎᒍᑦ 

ᖃᐅᔨᓴᖅᑐᖃᓪᓗᐊᕐᓂᖓᓂᒃ ᑖᒃᑯᓄᖓ ᑐᒃᑐᓄᑦ. 

 

3.2 ᑲᖏᖅᖠᓂᕐᒥ ᑲᑎᒪᓂᕐᒧᑦ ᐅᓂᒃᑳᖅᓯᒪᔪᑦ 

ᑲᑎᒪᓂᕐᒧᑦ ᐅᓪᓗᖏᑦ: ᕕᕝᕗᐊᕆ 21, 2018 

ᑭᒡᒐᖅᑐᖅᑎᑦ: 

o ᓄᓇᕗᑦ ᒐᕙᒪᖓᑕ−ᐊᕙᑎᓕᕆᔨᒃᑯᖏᑦ, ᑭᕙᓪᓕᕐᒥ ᐃᓗᐃᑦᑐᓂᒃ ᑯᑭᓕᖕᓄᑦ ᓂᕐᔪᑎᓕᕆᔨ: 

ᒥᑦᔅ ᑳᒻᐳᓪ 

o ᓄᓇᕗᑦ ᒐᕙᒪᖓᑕ−ᐊᕙᑎᓕᕆᔨᒃᑯᖏᑦ, ᑭᕙᓪᓕᕐᒥᐅᓂ ᓄᖑᕋᐃᓗᐊᖅᑕᐃᓕᒪᓂᕐᒧᑦ 

ᐊᐅᓚᑦᑎᔨ. ᕌᑉ ᕼᐋᕐᒧᕐ 

o ᓄᓇᕗᑦ ᒐᕙᒪᖓᑕ−ᐊᕙᑎᓕᕆᔨᒃᑯᖏᑦ ᑮᓇᓐ ᓕᓐᑎᐅᓪ  

o ᓄᓇᕗᑦ ᑐᙵᕕᒃᑯᑦ ᑎᒥᖓᑦ, ᕋᒪᓐ ᒨᕐᓱᕐ 

o ᓯᓈᓂ (ᑲᖏᖅᖠᓂᕐᒥ ᐊᖑᓇᓱᒃᑐᓕᕆᔩᑦ) ᐅᖃᐅᔾᔪᐃᔨ, ᐄᔪᕋ ᒍᕇᓐ 

o ᑲᖏᖅᖠᓂᕐᒥ ᐊᖑᓇᓱᒃᑐᓕᕆᔨᓄᑦ ᑲᑎᒪᔨᐅᖃᑕᐅᔪᑦ 

o ᑲᑎᒪᑎᑦᑎᔨ, ᐳᕋᐃᐊᓐ ᓯᒍᕐᓴᓐ  

o ᑲᑎᒪᑎᑦᑎᔨᐅᑉ ᑐᒡᓕᐊ, ᐃᓱᕆᐊᓪ ᐊᓕᔭᖅ 

o ᐊᐅᓚᑦᑎᔨ, ᒃᓚᐃᑕᓐ ᑕᖅᑕᖅ 

o ᑎᑎᕋᖅᑎ/ᑮᓇᐅᔭᓕᕿᔨ ᐲᑕ ᑕᐃᐹᓇ 

o ᖦᕉᒻ ᑕᑦᑐᐃᓂᖅ 

o ᔫᐊᔾ ᕼᐋᐸᓇᒃ 

 

ᐅᖃᐅᓯᒃᓴᐃᑦ ᐊᐱᖅᑯᑎᒃᓴᐃᓪᓗ 

ᐃᓱᒫᓘᑕᐅᓪᓗᐊᑕᓚᐅᖅᑐᖅ ᑲᖏᖅᖠᓂᕐᒥᐅᑦ ᐊᖑᓇᓱᒃᑐᓕᕆᔨᖏᓐᓄᑦ ᐅᓇᐅᓇᐅᓚᐅᖅᐳᖅ, 

ᐊᖅᑯᑎᐅᑉ ᐊᒃᑐᖅᓯᓂᕆᔭᖓᓄᑦ ᑐᒃᑐᓂᒃ.  ᐃᓚᖏᑦ ᖃᐅᔨᓴᕐᓂᑕᖃᖁᔨᕗᑦ ᐊᒃᑐᖅᓯᓂᐅᕙᒃᑐᓄᑦ 



ᑭᕙᓪᓕᕐᒥᐅᓂ ᐊᖑᓇᓱᒃᑐᓕᕆᔩᑦ ᑕᑯᔭᖅᑐᖅᑕᐅᓂᖏᓐᓄᑦ – ᖃᒪᓂᕐᔪᐊᖅ ᑐᒃᑐᓄᑦ ᐊᒻᒪᓗ ᑭᕙᓪᓕᕐᒥᒃ ᐅᒥᖕᒪᖕᓄᑦ ᓄᑖᙳᕆᐊᖅᓯᒪᔪᑦ 

 ᒪᒃᐱᖅᑐᒐᖓ 7 8−ᖑᑎᓪᓗᒋᑦ 

Meladine ᐅᔭᕋᖕᓂᐊᕐᕕᖕᒥ ᐊᖅᑯᑎᒋᔭᐅᔪᒥᒃ ᑖᒃᑯᓄᖓ ᖃᒪᓂᕐᔪᐊᖅ ᑐᒃᑑᖃᑎᒌᓄᑦ.  

ᐃᓚᒋᔭᐅᔪᑦ ᐅᖃᐅᓯᖃᓚᐅᖅᐳᑦ ᐱᐅᙱᑦᑐᓂᒃ ᐊᒃᑐᖅᓯᓂᐅᕙᒃᑐᓂᒃ ᑲᖏᖅᖠᓂᕐᒥ 

ᐊᖅᑯᑎᒋᔭᐅᔪᒥᒃ ᓄᓇᓕᖕᓂᙶᖅᑐᒥᒃ ᑐᒃᑐᐃᑦ ᑕᒪᐅᓈᓕᕌᖓᑕ, ᖃᓄᕐᓗ ᑭᒃᑯᑐᐃᓐᓇᓄᑦ 

ᐱᔨᑦᑎᕋᕐᕕᖃᕐᓂᕐᒧᑦ ᐅᖃᐅᓯᐅᓇᔭᖅᑐᒥᒃ ᐊᐱᕆᓗᓂ ᐃᓄᖕᓂᒃ ᐊᑐᖁᔨᙱᓪᓗᑎᒃ ᑕᒪᑐᒥᖓ 

ᐊᖅᑯᒻᒥᒃ ᑭᓯᐊᓂ ᑐᒃᑐᐃᑦ ᑕᒪᑐᒥᖓ ᐊᓂᒍᐃᕌᓂᒃᐸᑕ.  ᑮᓇᐅᔭᓕᐅᕐᓂᕐᒧᑦ ᓂᐅᕐᕈᑕᐅᕙᒃᑐᑦ 

ᐃᓱᒫᓘᑕᐅᓚᐅᕆᕗᑦ ᐱᔪᒪᓪᓗᑎᒡᓗ ᐊᑐᖅᑕᐅᔪᓐᓇᖅᑐᒥᒃ ᐊᐅᓚᑦᑎᓂᐊᕐᓗᓂ ᓂᐅᕐᕈᑕᐅᕙᒃᑐᓂᒃ 

ᓯᕗᓪᓕᖅᐸᐅᔾᔭᐅᓯᒪᓚᐅᖅᐳᖅ , ᑮᓇᐅᔭᓕᐅᕐᓂᕐᒧᑦ ᓂᕕᙵᑖᑦ ᐅᖃᐅᓯᐅᓚᐅᖅᐳᑦ ᐊᒥᓲᓂᖏᓪᓗ 

ᐊᖏᖃᑎᖃᖅᖢᑎᒃ ᐊᑐᕈᒪᓇᔭᕐᓂᕐᒥᒃ ᑕᐃᒪᐃᑦᑐᓂᒃ ᐊᐅᓚᑦᑎᓂᐊᕐᓗᑎᒃ ᓂᐅᕐᕈᑕᐅᕙᒃᑐᓂᒃ.  

ᐃᓚᖏᑦᐃᓚᒋᔭᐅᔪᑦ ᐅᖃᓚᐅᖅᐳᑦ ᑕᑯᓯᒪᓂᕐᒥᓂᒃ ᐃᓚᖏᓐᓂᒃ ᐊᔾᔨᒋᙱᑕᖏᓐᓂᒃ ᑐᒃᑐᓂᒃ 

ᑲᑎᖃᑕᐅᓯᒪᔪᓂᒃ ᖃᒪᓂᕐᔪᐊᖅ ᑐᒃᑐᒋᔭᐅᔪᓄᑦ, ᑕᒪᒃᑯᐊ ᓇᓪᓗᖏᑦ ᓇᐃᓐᓂᖅᓴᐅᓪᓗᑎᒃ.  

ᑕᒪᕐᒥᑦᑎᐊᖅ ᐊᖏᖃᑎᒌᓚᐅᖅᐳᑦ ᐃᓄᐃᑦ ᖃᐅᔨᒪᔭᑐᖃᖏᑦᑎᒍᑦ ᖃᐅᔨᓴᖅᑐᖃᓪᓗᐊᕐᓂᖓᓂᒃ 

ᑖᒃᑯᓄᖓ ᑐᒃᑐᓄᑦ, ᑕᒪᓐᓇᓗ ᐱᕚᓪᓕᕈᑕᐅᓗᓂ.  

3.3 ᐃᒡᓗᓕᒑᕐᔪᖕᒥ ᑲᑎᒪᓂᕐᒧᑦ ᐅᓂᒃᑳᖅᓯᒪᔪᑦ 

ᐅᓪᓗᖓ: ᕕᕗᐊᕆ 23, 2018 

ᑭᒡᒐᖅᑐᖅᑎᑦ: 

o ᓄᓇᕗᑦ ᒐᕙᒪᖓᑕ−ᐊᕙᑎᓕᕆᔨᒃᑯᖏᑦ, ᑭᕙᓪᓕᕐᒥ ᐃᓗᐃᑦᑐᓂᒃ ᑯᑭᓕᖕᓄᑦ ᓂᕐᔪᑎᓕᕆᔨ: 

ᒥᑦᔅ ᑳᒻᐳᓪ 

o ᓄᓇᕗᑦ ᒐᕙᒪᖓᑕ−ᐊᕙᑎᓕᕆᔨᒃᑯᖏᑦ, ᑭᕙᓪᓕᕐᒥᐅᓂ ᓄᖑᕋᐃᓗᐊᖅᑕᐃᓕᒪᓂᕐᒧᑦ 

ᐊᐅᓚᑦᑎᔨ. ᕌᑉ ᕼᐋᕐᒧᕐ 

o ᓄᓇᕗᑦ ᒐᕙᒪᖓᑕ−ᐊᕙᑎᓕᕆᔨᒃᑯᖏᑦ ᑮᓇᓐ ᓕᓐᑎᐅᓪ  

o ᐃᒡᓗᓕᒑᕐᔪᖕᒥ ᐊᖑᓇᓱᒃᑐᓕᕆᔨᓄᑦ ᑲᑎᒪᔨᐅᖃᑕᐅᔪᑦ 

o ᔮᓂᔅ ᐊᒡᒑᖅ 

o ᑭᐅᕆ ᐊᒡᒑᖅ 

o ᓕᐅᓂ ᒥᒻᒥᐊᓕᒃ 

o ᒍᓘᕆᔭ ᑖᒻᓴᓐ 

o ᕚᓗᕆ ᐃᑉᑲᕐᓇᒃ 

o ᒫᑎᐅ ᐊᕐᓇᐅᔭᖅ 

 

ᐅᖃᐅᓯᒃᓴᐃᑦ ᐊᐱᖅᑯᑎᒃᓴᐃᓪᓗ 

ᐊᖑᓇᓱᒃᑐᓕᕆᔨᓄᑦ ᐃᓚᒋᔭᐅᔪᑦ ᑕᑯᖃᑦᑕᖅᓯᒪᕗᑦ ᐅᒥᖕᒪᖕᓂᒃ ᖃᓂᓐᓂᖅᓴᐅᔪᓂᒃ ᓄᓇᓕᖕᓄᑦ 

ᑕᑯᒐᔪᖕᓂᖅᓴᐅᓕᖅᖢᑎᒡᓗ ᐊᕐᕌᒎᓵᖅᑑᖕᓂ ᒪᕐᕉᖕᓂ, ᐊᖏᖃᑎᖃᖅᖢᑎᒡᓗ ᐅᓂᒃᑲᐅᓯᐅᔪᒧᑦ 

ᑕᑯᑎᑦᑎᔪᒧᑦ ᑕᒪᒃᑯᐊ ᐅᒥᖕᒪᐃᑦ ᐃᓂᒋᕙᒃᑕᖓᑦ ᓅᑉᐸᓪᓕᐊᓂᖓᓂᒃ ᑲᓇᖕᓇᕐᒧᑦ ᑕᓯᐅᔭᕐᔪᐊᑉ 

ᓯᒡᔭᖅᐸᓯᐊᓄᑦ.  ᓄᓇᓕᖕᒥᐅᑦ ᐃᓐᓇᐃᓪᓗ ᐃᒪᓐᓇᐅᖁᔨᕗᑦ, ᑕᒪᒃᑯᐊ ᓄᕐᕆᐅᕐᕕᐅᕙᒃᑐᑦ 

ᓴᐳᔾᔭᐅᓯᒪᖁᓪᓗᒋᑦ; ᐃᓱᒫᓘᑎᖃᕐᒪᑕ ᑐᒃᑐᓄᑦ ᐱᕙᓪᓕᐊᓂᕆᔭᐅᔪᒥᒃ ᐱᓕᕆᔪᖃᓕᕐᓂᖅᐊᑦ ᑕᒫᓂ 

ᓄᕐᕆᐅᕐᕕᐅᕙᒃᑐᒥ.  ᑖᒃᑯᐊ ᐅᒃᐱᕆᔭᖃᕐᒪᑕ ᐊᖏᖃᑎᒌᒍᑕᐅᓯᒪᑦᑎᐊᖅᑐᒥᒃ 

ᐱᑕᖃᕆᐊᖃᕐᓂᖓᓂᒃ ᑕᒪᕐᒥᒃ ᐅᔭᕋᖕᓂᐊᕐᓂᕐᒧᑦ ᐃᖅᑲᓇᐃᔮᖅᑕᖃᕐᓗᓂ ᓴᐳᑎᓯᒪᓗᒋᓪᓗ 

ᑐᒃᑐᐃᑦ.  ᑕᒪᕐᒥᑦᑎᐊᖅ ᐃᓚᒋᔭᐅᔪᑦ ᐊᖏᖃᑎᖃᓚᐅᖅᐳᑦ ᐃᓄᐃᑦ ᖃᐅᔨᒪᔭᑐᖃᖏᑎᒍᑦ 



ᑭᕙᓪᓕᕐᒥᐅᓂ ᐊᖑᓇᓱᒃᑐᓕᕆᔩᑦ ᑕᑯᔭᖅᑐᖅᑕᐅᓂᖏᓐᓄᑦ – ᖃᒪᓂᕐᔪᐊᖅ ᑐᒃᑐᓄᑦ ᐊᒻᒪᓗ ᑭᕙᓪᓕᕐᒥᒃ ᐅᒥᖕᒪᖕᓄᑦ ᓄᑖᙳᕆᐊᖅᓯᒪᔪᑦ 

 ᒪᒃᐱᖅᑐᒐᖓ 8 8−ᖑᑎᓪᓗᒋᑦ 

ᖃᐅᔨᓴᖅᑐᖃᕆᐊᖃᕐᓂᖓᓂᒃ ᑐᒃᑐᓄᑦ ᑕᒪᒃᑯᐊ ᐃᓐᓇᕆᔭᐅᔪᑦ ᐃᓚᐅᑎᑕᐅᑐᐊᖅᐸᑕ.  

ᐃᓚᒋᔭᐅᔪᑦ ᐊᖏᖃᑎᒌᒃᓯᒪᕗᑦ ᐊᔾᔨᒋᙱᑕᖏᓐᓂᒃ ᑐᒃᑐᓂᒃ ᑕᑯᔪᖃᖅᓯᒪᓂᖓᓂᒃ ᐃᓕᐅᑎᔪᓂᒃ 

ᖃᒪᓂᕐᔪᐊᖅ ᑐᒃᑑᖃᑎᒌᓄᑦ. 

 

 

3.4 ᖃᒪᓂ’ᑐᐊᕐᒥ ᑲᑎᒪᓂᕐᒧᑦ ᐅᓂᒃᑳᖅᓯᒪᔪᑦ 

ᐅᓪᓗᖅ: ᕕᕗᐊᕆ 23, 2018 

ᑭᒡᒐᖅᑐᖅᑎᑦ: 

• ᓄᓇᕗᑦ ᒐᕙᒪᖓᑕ−ᐊᕙᑎᓕᕆᔨᒃᑯᖏᑦ, ᑭᕙᓪᓕᕐᒥ ᐃᓗᐃᑦᑐᓂᒃ ᑯᑭᓕᖕᓄᑦ ᓂᕐᔪᑎᓕᕆᔨ: 

ᒥᑦᔅ ᑳᒻᐳᓪ 

• ᓄᓇᕗᑦ ᒐᕙᒪᖓᑕ−ᐊᕙᑎᓕᕆᔨᒃᑯᖏᑦ, ᑭᕙᓪᓕᕐᒥᐅᓂ ᓄᖑᕋᐃᓗᐊᖅᑕᐃᓕᒪᓂᕐᒧᑦ 

ᐊᐅᓚᑦᑎᔨ. ᕌᑉ ᕼᐋᕐᒧᕐ 

• ᓄᓇᕗᑦ ᒐᕙᒪᖓᑕ−ᐊᕙᑎᓕᕆᔨᒃᑯᖏᑦ ᑮᓇᓐ ᓕᓐᑎᐅᓪ  

• ᖃᒪᓂ’ᑐᐊᕐᒥ ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔨᖏᑦ 

o ᕆᔅᓱᑦ ᐊᖅᓴᕐᓂᖅ 

o ᕼᐆ ᓇᑏᓚᖅ 

o ᔭᐃᒥᓯ ᑕᐃᐸᓇ 

o ᔭᐃᒻᔅ ᑲᓪᓗᒃ 

o ᓵᓚᒪᓐ ᒪᕆᖅ 

o ᕼᐋᕈᕐᑦ ᐳᑐᒥᕌᖅᑐᖅ 

 

ᐅᖃᐅᓯᒃᓴᐃᑦ ᐊᐱᖅᑯᑎᒃᓴᐃᓪᓗ 

ᐱᔾᔪᑎᒋᓪᓗᒋᓪᓕ ᐅᒥᖕᒪᐃᑦ , ᐃᓚᒋᔭᐅᔪᑦ ᐊᖏᖃᑎᖃᓚᐅᖅᐳᑦ ᑐᓴᖅᑕᐅᔪᒃᓴᓂᒃ ᐅᓂᒃᑲᐅᓯᐅᔪᒥ 

ᐊᐱᕆᓪᓗᑎᒡᓗ ᑕᑯᓚᐅᖅᓯᒪᖕᒪᖔᑦᑕ ᐅᒥᖕᒪᐃᑦ ᕿᑐᕐᙵᖏᓐᓂᒃ. ᓄᓇᕗᑦ ᒐᕙᒪᖓᑕ 

ᑭᒡᒐᖅᑐᖅᑎᖏᑦ ᑭᐅᓚᐅᖅᐳᑦ ᖃᔅᓯᐅᓂᕆᔭᖏᑦ ᐅᒥᖕᒪᕋᓛᑦ ᖃᓄᐃᙱᓐᓂᖏᓐᓂᒃ ᑭᓯᐊᓂ 

ᑲᓇᖕᓇᖅᐸᓯᐊᓂ ᓂᒋᖅᐸᓯᐊᓂᓗ ᐃᓂᒋᔭᖏᓐᓂ ᑭᕙᓪᓕᕐᒥ ᑕᒪᒃᑯᓇᓂᓗ ᐃᓂᓂ ᑕᒪᒃᑯᓂᖓ 

ᓂᕿᒃᓴᖅᓯᐅᖅᐸᒃᑐᑦ ᐅᓄᖅᖢᑎᒃ.  ᐃᓱᒫᓘᑕᐅᓪᓗᐊᑕᖅᑐᑦ ᐱᔾᔪᑎᖃᓚᐅᖅᐳᑦ Beverly 

ᑐᒃᑑᖃᑎᒌᓂᒃ, ᖃᒪᓂ’ᑐᐊᕐᒥᐅᑦ ᐊᖑᓇᓱᒃᑎᖏᑦ ᐊᖑᓇᓱᓗᐊᖅᐸᙱᓐᓂᖏᓐᓂᒃ ᑖᒃᑯᓇᙵᑦ 

ᖃᒪᓂᕐᔪᐊᖅ ᑐᒃᑑᖃᑎᒌᓂᑦ.  ᐃᓚᒋᔭᐅᔪᑦ ᐅᖃᐅᓯᖃᓚᐅᖅᐳᑦ ᐃᓱᒫᓘᑎᖃᕐᓂᕐᒥᓂᒃ 

ᑐᓴᓚᐅᖅᓯᒪᙱᓐᓂᕐᒥᓂᒃ Beverly ᑐᒃᑑᖃᑎᒌᓄᑦ ᐊᑯᓂᒻᒪᕆᐊᓗᒃ, ᑕᐃᒪᐃᓐᓂᖓᓄᓪᓗ 

ᖁᕕᐊᓱᒃᐳᑦ Beverly ᑐᒃᑑᖃᑎᒌᓄᑦ ᖃᐅᔨᓴᕐᓂᐅᓂᐊᖅᑐᒥᒃ ᔫᓂᒥ 2018−ᖑᓕᖅᐸᑦ.  

ᐊᒻᒪᓗᒃᑲᓐᓂᖅᑕᐅᖅ , ᐅᖃᐅᓯᖃᓚᐅᖅᐳᑦ ᐅᒃᐱᕆᔭᖃᕐᓂᕐᒥᓂᒃ ᑲᑎᖅᓱᖅᓯᒪᔪᖃᓕᕐᓂᖓᓂᒃ 

ᐅᑯᓄᖓ, Beverly, Ahiak ᐊᒻᒪᓗ ᖃᒪᓂᕐᔪᐊᖅ ᑐᒃᑑᖃᑎᒌᓂ.  ᐃᓚᒋᔭᐅᔪᑦ ᐅᖃᐅᓯᖃᓚᐅᖅᐳᑦ 

ᐃᓱᒪᒋᔭᖃᕐᓂᕐᒥᓂᒃ ᐃᑲᔪᕈᒪᓇᔭᕐᓂᕐᒥᒃ Beverly ᑐᒃᑑᖃᑎᒌᓄᑦ ᖃᐅᔨᓴᖅᓯᓂᕐᒥᒃ, ᐅᖃᖅᖢᑎᒡᓗ 

“ᑖᒃᑯᐊ Beverly ᑐᒃᑑᖃᑎᒌᑦ ᐊᖑᓇᓱᒡᕕᒋᓪᓗᐊᑕᖅᐸᖕᓂᑦᑎᓐᓄᑦ.”  ᐃᓚᖏᑦ ᐃᓚᒋᔭᐅᔪᑦ 



ᑭᕙᓪᓕᕐᒥᐅᓂ ᐊᖑᓇᓱᒃᑐᓕᕆᔩᑦ ᑕᑯᔭᖅᑐᖅᑕᐅᓂᖏᓐᓄᑦ – ᖃᒪᓂᕐᔪᐊᖅ ᑐᒃᑐᓄᑦ ᐊᒻᒪᓗ ᑭᕙᓪᓕᕐᒥᒃ ᐅᒥᖕᒪᖕᓄᑦ ᓄᑖᙳᕆᐊᖅᓯᒪᔪᑦ 

 ᒪᒃᐱᖅᑐᒐᖓ 9 8−ᖑᑎᓪᓗᒋᑦ 

ᐅᒃᐱᕆᔭᖃᖅᐳᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓ ᐊᒃᑐᖅᓯᓯᒪᓂᖓᓂᒃ ᑐᒃᑐᓂᒃ ᐱᐅᙱᑦᑐᒃᑯᑦ 

ᑕᑯᔪᒪᓇᔭᖅᖢᑎᒡᓗ ᖃᐅᔨᓴᕐᓂᕆᔭᐅᔪᒥᒃ ᑕᒪᑐᒧᖓ.  ᑕᒪᕐᒥᑦᑎᐊᖅ ᑲᑎᒪᔨᐅᖃᑕᐅᔪᑦ 

ᐃᓱᒪᒋᔭᖃᒻᒪᕆᓚᐅᖅᐳᑦ ᓄᓇᓕᖕᒥᐅᓂᒃ ᐊᔪᕈᓐᓃᖅᓴᖅᑐᖃᕆᐊᖃᕐᓂᖓᓂᒃ 

ᓇᐅᑦᑎᖅᓱᖅᓯᕙᖕᓂᐊᕐᓗᑎᒃ ᓂᕐᔪᑎᓂᒃ ᓄᓇᓕᖏᓐᓃᑦᑐᓂᒃ ᖃᓂᒋᔭᖏᓐᓂᓗ, ᑕᒪᓐᓇᓗ 

ᐃᖅᑲᓇᐃᔭᖅᑎᑦᑎᓕᕋᔭᖅᖢᓂ ᐊᒻᒪᓗᑦᑕᐅᖅ ᑲᑎᑦᑎᕝᕕᐅᓗᓂ ᐱᒻᒪᕆᐊᓗᖕᓂᒃ ᑐᓴᖅᑕᐅᔪᒃᓴᓂᒃ 

ᓂᕐᔪᑎᓄᑦ ᑕᒪᓐᓇᓗ ᐃᑲᔫᑎᖃᕋᔭᖅᖢᓂ ᓄᓇᕗᑦ ᒐᕙᒪᒃᑯᖏᓐᓄᑦ, ᐊᓯᖏᓐᓄᑦ ᖃᐅᔨᓴᖅᑎᓄᑦ 

ᐊᒻᒪᓗᓪᓚᕆᒃᑕᐅᖅ, ᓄᓇᓕᖕᒥᐅᓄᑦ ᐊᖑᓇᓱᒃᑎᓄᑦ.  ᐅᖃᐅᓯᐅᔪᖃᓚᐅᖅᐳᖅ ᐃᓱᒫᓘᑕᐅᔪᒥᒃ 

ᑖᓐᓇ huckleberry ᐱᔭᐅᔪᒪᔪᖅ ᐊᖏᖅᑕᐅᒃᐸᑦ, ᑕᐃᒪᓕ ᐅᔭᕋᖕᓂᐊᕐᕕᒃ ᓲᕐᓗ Areva ᑕᐃᒪᓕ 

ᐱᓇᔪᒃᑲᓐᓂᕈᓐᓇᖅᐳᖅ ᐱᔪᓐᓇᐅᑎᒋᔭᐅᔪᓄᑦ ᐅᔭᕋᖕᓂᐊᕐᕕᖕᒧᑦ ᓄᕐᕆᐅᕐᕕᐅᕙᒃᑐᑦ 

ᖃᓂᒋᔭᖏᓐᓂ, ᑕᒪᓐᓇᓗ ᑕᑯᔪᒪᓇᔭᙱᖦᖢᓂᔾᔪᒃ.  ᐃᑲᔪᖅᑐᐃᓂᖅ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ 

ᖃᐅᔨᓴᕐᓂᖅ ᑐᒃᑐᓄᑦ ᑕᒪᐃᓐᓂᑦᑎᐊᖅ ᐃᑲᔪᖅᑐᖅᑕᐅᓚᐅᖅᐳᖅ ᑭᓯᐊᓂᓗ ᐃᓱᒪᒋᔭᒃᓴᖅ ᐃᓱᒪᒃᑯᑦ 

ᐱᔪᓐᓇᐅᑎᒋᔭᐅᔪᓄᑦ ᐃᓱᒫᓘᑕᐅᓚᐅᖅᐳᖅ.  ᐃᓚᒋᔭᐅᔪᖅ ᐅᖃᓚᐅᖅᐳᖅ ᐃᓄᐃᒡᒎᖅ ᐱᔪᒪᖕᒪᑕ 

ᐃᓱᒪᒃᑯᑦ ᐱᔪᓐᓇᐅᑎᒋᔭᐅᔪᓂᒃ ᑐᓴᖅᑕᐅᔪᒃᓴᓂᒃ ᑐᓐᓂᖅᑯᑎᒋᓚᐅᖅᑕᒥᓂᒃ ᐊᒥᖅᑳᕈᑕᐅᓗᑎᒃ 

ᖃᐅᔨᓴᖅᑎᒧᑦ, ᑕᒪᓐᓇᓗ ᑕᐃᒪᐃᖅᑕᐅᖃᑦᑕᖅᓯᒪᙱᖦᖢᓂ ᑭᖑᓂᑦᑎᓐᓂ. 

 

3.5 ᐊᕐᕕᐊᕐᒥ ᑲᑎᒪᓂᕐᒧᑦ ᐅᓂᒃᑳᖅᓯᒪᔪᑦ 

ᐅᓪᓗᖅ: ᕕᕗᐊᕆ 26, 2018 

ᑭᒡᒐᖅᑐᖅᑎᑦ: 

• ᓄᓇᕗᑦ ᒐᕙᒪᖓᑕ−ᐊᕙᑎᓕᕆᔨᒃᑯᖏᑦ, ᑭᕙᓪᓕᕐᒥ ᐃᓗᐃᑦᑐᓂᒃ ᑯᑭᓕᖕᓄᑦ ᓂᕐᔪᑎᓕᕆᔨ: 

ᒥᑦᔅ ᑳᒻᐳᓪ 

• ᓄᓇᕗᑦ ᒐᕙᒪᖓᑕ−ᐊᕙᑎᓕᕆᔨᒃᑯᖏᑦ, ᑭᕙᓪᓕᕐᒥᐅᓂ ᓄᖑᕋᐃᓗᐊᖅᑕᐃᓕᒪᓂᕐᒧᑦ 

ᐊᐅᓚᑦᑎᔨ. ᕌᑉ ᕼᐋᕐᒧᕐ 

• ᓄᓇᕗᑦ ᒐᕙᒪᖓᑕ−ᐊᕙᑎᓕᕆᔨᒃᑯᖏᑦ ᑮᓇᓐ ᓕᓐᑎᐅᓪ  

• ᐊᕐᕕᐊᕐᒥ ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔨᖏᑦ 

o ᓗᐃ ᐊᖓᓕᒃ 

o ᑎᒧᑎ  

o ᓚᑦᑐᕕᒃ ᐆᓂᒃ 

o ᒎᕐᑎ ᑭᓪᓛᐱᒃ 

o ᐊᒫᓐᑕ ᐄᓴᓗᒃ 

o ᑖᓐ ᐊᖃᒪᒃ ᖁᐱᖅ  

o ᐋᓐᔨᓖᓇ ᓱᓗᒃ 

o ᓵᒻ ᒪᒃᐸ 

ᐅᖃᐅᓯᒃᓴᐃᑦ ᐊᐱᖅᑯᑎᒃᓴᐃᓪᓗ 

ᐃᓚᒋᔭᐅᔪᑦ ᐅᖃᐅᓯᖃᓚᐅᖅᐳᑦ ᐃᓱᒫᓘᑎᖃᕐᓂᕐᒥᓂᒃ ᐊᒃᑐᖅᓯᓂᖏᓐᓄᑦ ᐊᖅᑯᑏᑦ ᑐᒃᑐᓄᑦ, 

ᑕᒪᐃᓐi ᐊᕐᕕᐊᒥᙶᖅᑐᒥᑦ ᐊᖅᑯᒻᒥᑦ Magoose ᑕᓯᕐᒧᑦ ᐊᒻᒪᓗ Meadow Bank ᐊᖅᑯᑎᖓᓄᑦ 

ᖃᒪᓂ’ᑐᐊᓕᐊᖓᔪᒧᑦ. ᐃᓚᒋᔭᐅᔪᑦ ᐊᖏᖃᑎᒌᓚᐅᖅᐳᑦ ᑲᒪᓂᐊᕐᓂᕐᒥᓂᑦ ᐱᔪᒪᓇᔭᕐᒪᖔᑕ 

ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᖃᐅᔨᓴᖅᓯᓂᕐᒥᒃ ᑐᒃᑐᓄᑦ.  ᐃᓚᒋᔭᐅᔪᑦ ᐅᖃᐅᓯᖃᓚᐅᕆᕗᑦ 

“ᐊᔾᔨᒋᙱᑕᖏᓐᓂᒃ” ᑐᒃᑐᓂᒃ ᑲᑎᖃᑎᖃᖅᓯᒪᓂᖓᓂᒃ ᖃᒪᓂᕐᔪᐊᖅ ᑐᒃᑐᓄᑦ 

ᐊᖑᓇᓱᒡᕕᒋᕙᒃᑕᒥᓂ. 

 

4.0 ᑭᖑᓪᓕᖅᐹᑦ ᐅᖃᐅᓯᒃᓴᑦ  

ᑕᒪᕐᒥᑦᑎᐊᖅ ᐊᖑᓇᓱᒃᑐᓕᕆᔩᑦ ᑭᑭᑕᐅᓪᓗᓂ ᐊᕐᕕᐊᑦ, ᑖᒃᑯᐊᓗ ᐅᖃᓚᐅᖅᖢᑎᒃ ᐅᕙᑦᑎᓄᑦ 

ᖃᐅᔨᑎᑦᑎᒃᑲᓐᓂᕐᓂᐊᕐᓂᒥᓂᒃ,ᐊᖏᖃᑎᒌᓚᐅᖅᐳᑦ ᐃᑲᔪᖅᑐᐃᓂᕐᒥᓂᒃ ᐃᓄᐃᑦ 

ᖃᐅᔨᒪᔭᑐᖃᖏᑎᒍᑦ ᖃᐅᔨᓴᖅᑐᖃᕋᔭᕐᓂᖓᓂᒃ ᑐᒃᑐᓄᑦ, ᑕᐃᒪᐃᓕᐅᕐᓗᑎᒃ ᐃᓄᐃᑦ 

ᓯᕗᓕᖅᑎᐅᓂᐊᑐᐊᖅᐸᑕ ᐱᓕᕆᐊᖑᔪᒥ.  ᑮᓇᐅᔭᓕᐅᕐᓂᕐᒧᑦ ᓂᐅᕐᕈᑕᐅᕙᒃᑐᑦ ᑕᒪᐃᓐᓄᑲᓴᒃ 

ᐃᓱᒫᓘᑕᐅᓚᐅᖅᐳᑦ ᑕᒪᕐᒥᐃᓄᑲᓴᒃ  ᐊᖑᓇᓱᒃᑐᓕᕆᔨᓄᑦ, ᐊᖏᖃᑎᒌᒃᖢᑎᒡᓗ ᑕᒪᒃᑯᐊ 

ᑮᓇᐅᔭᓕᐅᕐᓂᕐᒧᑦ ᓂᕕᙵᑖᑦ ᐃᑲᔪᑐᐃᓐᓇᕆᐊᖃᕐᓂᖏᓐᓂᒃ ᐊᐅᓚᑦᑎᓂᐊᕐᓗᓂ ᖃᕆᑕᐅᔭᒃᑯᑦ 

ᓂᐅᕐᕈᑕᐅᕙᒃᑐᓄᑦ ᕿᑭᖅᑖᓗᖕᒥᐅᓄᑦ.   ᑕᒪᕐᒥᑦᑎᐊᖅ ᐊᖑᓇᓱᒃᑐᓕᕆᔨᒋᔭᐅᔪᑦ ᐊᖏᖅᓯᓚᐅᖅᐳᑦ 

ᑎᑎᕋᖅᑕᐅᓯᒪᔪᓂᒃ ᖃᐅᔨᒪᔭᐅᓕᖅᑐᓂᒃ ᐊᒥᖅᑳᕈᑕᐅᔪᓂᒃ ᑐᒃᑐᓄᑦ 

ᐅᒥᖕᒪᖕᓄᓪᓗ,ᐊᖏᖃᑎᒌᖅᑰᔨᓪᓗᑎᒡᓗ ᑎᑎᕋᖅᑕᐅᓯᒪᔪᓄᑦ ᖃᐅᔨᓴᖅᓯᓂᕐᒧᓪᓗ 

ᖃᐅᔨᒪᔭᐅᓕᖅᑐᓄᑦ.  ᑕᒪᕐᒥᑦᑎᐊ ᐊᖑᓇᓱᒃᑐᓕᕆᔨᒋᔭᐅᔪᑦ ᖁᔭᒋᔭᖃᒻᒪᕆᓚᐅᖅᐳᑦ 

ᑲᑎᒪᓂᕆᔭᐅᔪᓂᒃ,ᑕᒪᕐᒥᑦᑎᐊᕐᓗ ᓄᓇᕗᑦ ᒐᕙᒪᖓᓄᑦ ᑭᒡᒐᖅᑐᐃᔩᑦ ᐊᖏᖃᑎᒌᒃᖢᑎᒃᑕᒪᒃᑯᐊ 

ᑲᑎᒪᓂᕆᔭᐅᔪᑦ ᐱᒻᒪᕆᐊᓘᓂᖏᓐᓂᒃ ᑕᒪᐃᖕᓄᑦ ᓄᓇᕗᑦ ᒐᕙᒪᒃᑯᖏᓐᓄᑦ ᓄᓇᓕᖕᒥᐅᓄᓪᓗ.  

ᑕᒪᕐᒥᑲᓴᑦ ᐊᖑᓇᓱᒃᑐᓕᕆᔩᑦ ᐅᖃᐅᓯᖃᓚᐅᖅᐳᑦ ᑕᒪᓐᓇ ᑎᑎᕋᖅᑕᐅᓯᒪᔪᖅ ᓂᕐᔪᑎᓄᑦ 

ᐊᑐᓪᓚᕆᒃᐸᒃᑕᒥᓄᑦ ᐃᑲᔪᕐᓂᖃᓪᓚᕆᖕᓂᖓᓂᒃ,ᐊᒻᒪᓗᑦᑕᐅᖅᐊᐱᕆᔪᓐᓇᖃᑦᑕᓚᐅᕐᓂᕐᒥᓂᒃ 

ᐊᐱᖅᑐᑯᑎᒃᓴᓂᒃ ᐅᖃᐅᓯᖃᕈᓐᓇᖅᐸᒃᖢᑎᒡᓗ ᐃᓱᒫᓘᑎᒋᔭᒥᓂᒃ.  ᓄᓇᕗᑦ ᒐᕙᒪᖓᓄᑦ 

ᑭᒡᒐᖅᑐᐃᔩᑦ ᐊᖏᖃᑎᒌᒃᑐᐃᓐᓇᐅᓚᐅᖅᐳᑦ ᑕᒪᒃᑯᐊ ᑲᑎᒪᓂᕆᔭᐅᔪᑦ 

ᐃ?ᔪᕐᓂᖃᓪᓚᕆᖕᓂᖏᓐᓂᒃᑕᐅᖅ ᖃᐅᔨᓴᖅᓯᓂᕐᒧᑦ ᐱᓕᕆᐊᖑᕙᒃᑐᓄᑦ 

ᑲᔪᓯᑎᑦᑏᓐᓇᕐᓂᐊᕐᓂᕐᒧᓪᓗ ᑐᓴᐅᒪᖃᑦᑕᐅᑎᓂᕐᒥᒃ ᐅᒃᐱᕆᔭᖃᕐᓂᕐᒥᒡᓗ ᐊᖑᓇᓱᒃᑐᓕᕆᔨᓂᒃ 

ᓄᓇᓕᖕᒥᐅᓂᒡᓗ ᐊᖓᔪᓇᓱᒃᑎᓂᒃ ᑭᕙᓪᓕᕐᒥᐅᓂ. 

